
GOUVÈNÈ CUOMO ANONSE FINISYON SIS NOUVO ZÒN KONTWÒL LAPOLIS SOU LONG ISLAND 

EXPRESSWAY A 

 

Dis Zòn Pou Machin Mete yo Sou Kote Ofri pou Kounye a Pi Bon Pwoteksyon pou Lapolis ak Tout 

Pasaje Otomobil 

Gouvènè Andrew M. Cuomo jodi a te anonse finisyon sis nouvo zòn pou machin mete yo sou kote pou 

kontwòl lapolis sou Long Island Expressway (LIE/I-495) a nan lwès Konte Nassau, pou yon total 10 zòn 

kap bay espas anplis pou ofisye polis ka fè kontwòl sikilasyon san danje. Zòn pou mete w sou kote yo se 

rezilta yon Evalyasyon Sekirite sou Wout (RSA) ki te fèt apre lanmò Ofisye Polis Konte Nassau, Michael J. 

Califano, ki te mouri nan dat 5 fevriye 2011 pandan yon kontwòl sikilasyon woutin lè yon kamyon 

remòkaj te frape machin patwouy li a pa dèyè. Yon lòt Ofisye Polis Konte Nassau, Joseph Olivieri, te 

frape epi mouri nan mwa oktòb 2012 pandan li tap fè yon entèvansyon nan yon aksidan machin toupre 

Exit 35. 

 

“Garanti sekirite ofisye polis New York se youn nan premye priyorite administrasyon sa, epi jodi a n ap 

mete plis sekirite sou Long Island Expressway a pou moun kap fè respekte regleman sikilasyon yo,” te di 

Gouvènè Cuomo. “Pwojè sa founi plis espas pou gason ak fanm kap patwouye LIE a chak jou, sa ki fè gen 

mwens danje pou yo pandan y ap kwape chofè danjere.” 

 

Komisyonè Depatman Transpò Eta New York la, Joan McDonald, te di konsa, “Grasa Gouvènè Cuomo ak 

patenè federal ak lokal nou yo, nou amelyore sekirite pou ofisye polis kap fè posib yo pou pwoteje tout 

moun kont danje. Zòn pou machin mete yo sou kote sa yo pèmèt ofisye polis fè kontwòl sikilasyon 

andeyò vwa sikilasyon yo sou Long Island Expressway ankonbre a, sa ki amelyore sekirite pou yo ak 

pasaje oto.”  

 

Evalyasyon Sekirite Sou Wout la ki te fèt nan tèt ansanm ak NYSDOT, Komite Sekirite Sikilasyon Gouvènè 

a, Administrasyon Otowout Federal la, Konsèy Sekirite Sikilasyon Konte Nassau a ak ajans polis zòn nan, 

te rekòmande konstriksyon zòn pou machin mete yo sou kote yo pou amelyore sekirite ofisye polis kap 

fè kontwòl sikilasyon. Mwayèn volim sikilasyon sou Long Island Expressway a se apeprè 210.000 machin 

chak jou. 

Nouvo zòn kontwòl la agrandi akòtman ak yon dis pye anplis, epi mezire 250 pye longè, san bliye vwa 

deselerasyon ak akselerasyon yo. Pwojè a gen ladann tou limyè ak siyalizasyon ki nouvo oswa yo chanje 

plas.  

 

Men kote zòn kontwòl LIE yo ye: 

• Direksyon lès, lès Old Westbury Road, Old Westbury; 

• Direksyon lès, lès Powells Lane, Old Westbury; 

• Direksyon Lès, lès Route 106/107, Oyster Bay; 

• Direksyon lwès, lwès NY Route 106/107, Oyster Bay; 

• Direksyon lwès, lès Powells Lane, Old Westbury; 

• Direksyon lwès, lès Searingtown Road, North Hempstead;  

• Direksyon lès, lwès Shelter Rock Road bridge, North Hempstead; 

• Direksyon lès nan enterchange Glen Cove Road la, North Hempstead; 

• Direksyon lwès nan echanjè Glen Cove Road la, North Hempstead; ak 

• Direksyon lwès, lès New Hyde Park Road Bridge, North Hempstead. 

 

Senatè Charles E. Schumer te di konsa, “Ofisye polis ap fè travay enpòtan pou bay kominote Long Island 

sekirite, epi bò kote pa nou, nou dwe fè tout sa nou konnen pou garanti sekirite yo nan dyòb la. Apre 

lanmò trajik Ofisye Michael J. Califano, mwen te mande prese prese pou otorite Federal and State 

Highway yo fè yon odit sou sekirite Long Island Express a pou ede kenbe ofisye ak pasaje oto nou yo 

lwen danje, epi anons jodi a sou sis nouvo zòn kontwòl lapolis se yon plan entelijan ki pral pi byen 

pwoteje ofisye nou yo pandan kontwòl sikilasyon ak lòt travay sou Long Island Expressway a.” 

 

Senatè Carl. L. Marcellino te di konsa, “Tout kalte aksyon ki ka fèt pou kenbe Ofisye Polis lwen danje 

leplis posib lè y ap fè travay yo enpòtan. Chofè pa fè espre pou yo blese yon moun, men nan vitès 55 

mph tout erè ka lakòz blesi oumenm lanmò rapid.”  

 

Manm Asanble David McDonough te di konsa, “M aplodi Gouvènè a ak Komisyonè Joan McDonald pou 

kreyasyon zòn pou machin mete yo sou kote sa yo pou ede garanti sekirite polisye ak pasaje oto nou yo. 

Nou espere sa pral diminye, epi ede elimine sitiyasyon danje sou LIE a.”  

 

Egzekitif Konte Nassau a, Ed Mangano, te deklare: “Inisyativ Gouvènè Cuomo a pral sove san mank 

plizyè vi pandan n ap kontinye kriye lanmò Ofisye Polis Michael Califano ak Joseph Olivieri ki toulede te 

pèdi lavi yo pandan yo tap fè patwouy sou Long Island Expressway.” 

 

Nan kad Lwa New York State’s Move Over a, chofè blije deplase ale sou yon vwa pi lwen yon machin 

ijans ki kanpe sou kote yon otowout, ki gen swa limyè wouj ak blan kap flache, tankou yon machin polis, 

kamyon ponpye oswa anbilans; epi tout machin andanje ki gen yon limyè jòn kap flache, tankou kamyon 

remòkaj, machin chantye konstriksyon.  

